Nafarroako Parlamentuko Mahaiak, 2013ko ekainaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Nafarroak Hitzarmen Ekonomikoaren ondorioz 2012an Estatuari egin beharreko ordainketaren eguneratze-indizearen igoerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

Iruñean, 2013ko ekainaren 24an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko ahozko galdera egin du, Ekonomia eta Ogasun Batzordean izapidetzeko:

Jakin dugunez, Nafarroak Hitzarmen Ekonomikoaren ondorioz Estatuari eginiko ordainketak (Estatuarentzako ekarpena) 547 milioi euro egin du 2012an; 2011n, berriz, 490 milioikoa izan zen, eta 2010ean, 485 milioikoa.

Galdera hauxe da: nola liteke eguneratze-indizea hain altua izatea (57 milioiko igoera, % 10 baino gehiago), Estatuaren diru-sarreren igoera askoz ere txikiagoa izan bada urte batetik bestera?

Iruñean, 2013ko ekainaren 7an

Foru parlamentaria: Manu Ayerdi Olaizola

